
Heydər Əliyev milli hədəflərində Zəngəzur dəhlizi varisliyi

Yaxud İlham Əliyev qlobal düşüncəsindəki təməl məntiq
“Mən bu gün ulu öndər Heydər 

Əliyevin məzarını ziyarət etdim, onun 
ruhu qarşısında baş əydim. Ürəyimdə 
dedim, xoşbəxt adamam ki, ata 
vəsiyyətini yerinə yetirdim. Şuşanı 
azad etdik! Bu, böyük Qələbədir! 
Bu gün şəhidlərimizin, ulu öndərin 
ruhu şaddır! Gözün aydın olsun, 
Azərbaycan! Gözünüz aydın olsun, 
dünya azərbaycanlıları!” Bu fikirləri 
Azərbaycan Prezidenti İlham Əliyev 
2020-ci il noyabrın 8-də Şuşanın 
işğaldan azad olunması ilə bağlı 
xalqa müraciətində bildirmişdi. 

Əlbəttə, Prezident İlham Əliyevin 
ulu öndər Heydər Əliyevin siyasi xət-
tinə sadiqliyini təsdiqləyəcək xeyli fakt 
var. Dövlətimizin başçısı dahi şəxsiy-
yətin müəyyənləşdirdiyi kursu böyük 
ustalıqla icra etməkdə, ona müasir 
dövrün tələbləri baxımından yeni çalar -
lar qazandırmaqda, bu kursu ölkəmizin 
dünyadakı nüfuzunun mövcud platfor -
masına çevirməkdədir. 

Bəli, qətiyyətlə söyləmək mümkün-
dür ki, İlham Əliyev siyasi fenomeninə 
xas varislik prinsipi keçmişin təcrübə-
sinin müasirliklə vəhdətini rəhbər tu-
tur, Azərbaycanı regional aktorluqdan 
qlobal aktorluğa qaldırır. Onu da əmin -
liklə söyləmək mümkündür ki, ölkəmi -
zin qlobal aktor obrazının məfkurəvi 
strukturunun təməli sabiq Sovetlər Bir-
liyi dönəmindən qoyulmuşdu. Prosesə 
start verən də, məhz, Heydər Əliyev 
olmuşdu. 

Ulu öndər özünün müstəsna uzaq-
görənlik qabiliyyəti və səriştəsi ilə 
Azərbaycanın gələcək müstəqilliyi 
üçün kadr potensialı hazırladığı kimi, 
Vətənimizin türk dünyasındakı mövqe-
yinin vacib olmasına da ciddi önəm 
vermişdi. Onun bu yanaşması Azər-
baycanın, bütövlükdə, türk dünyasının 
birləşdirici statusunu əhatə edirdi. Təbii 
ki, bu, eyni zamanda, həmin məkanın 
siyasi, iqtisadi və coğrafi mövqeyinin 
beynəlxalq aləm tərəfindən dərki pers -
pektivinin reallaşmasına hesablanmış 
düşüncə nəhəngliyi idi. Elə buna görə 
Heydər Əliyev yalnız Azərbaycanın 
yox, ümumilikdə, türk dünyasının dü-
hasıdır, məfkurə qaynağıdır. “Xalq 
qəzeti”nin 7 mart 2023-cü il sayında 
dərc edilmiş “Mixail Qorbaçov: “Hey -

dər Əliyeviç, Siz dəvət etdiniz deyə, 
Siyasi Büronun iclasını yarımçıq qoyub 
gəldim” sərlövhəli müsahibəyə diqqət 
yetirəndə də bu qənaətə gəlmək müm-
kündür. Müsahibə tanınmış ictimai-si -
yasi xadim, həm sovet Azərbayca -
nında, həm də müstəqillik dövründə 
mühüm dövlət vəzifələrində çalışmış, 
tarixçi və diplomat Həsən Həsənovdan 
götürülüb. 

Həsən müəllim Heydər Əliyevin 
respublikamıza istər birinci, istərsə 
də ikinci rəhbərliyinin yaxından şa -
hididir desək, yanılmarıq. Buna görə 
onun qəzetimizdə yayımlanmaqda 
olan, ulu öndər Heydər Əliyevin hə -
yat və fəaliyyətinin müxtəlif dövrləri -
nin dolğun təsvirlərindən ibarət silsilə 
müsahibələri oxucularımızda böyük 
maraq doğurmaqdadır. Heç şübhəsiz, 
Həsən müəllimin söylədikləri mühüm 
tarixi əhəmiyyət daşıyan bir dövrün 
salnaməsidir. Yazımızda vurğulamaq 
istədiyimiz məqam isə bu  salnamədəki 

önəmli məqamdır. Heydər Əliyevin 
böyüklüyünün, İlham Əliyevin dövlət 
idarəçiliyindəki varislik prinsipinə sa-
diqliyinin növbəti təsdiq məqamı. Əv -
vəldə dövlət başçımızın Şuşa zəfəri 
ilə bağlı müraciətindəki məqamı buna 
görə xatırladıq. 

Məsələnin üzərində dayanmazdan 
öncə dövlətimizin başçısının Zəngəzur 
dəhlizi ilə bağlı fikirlərini yada salaq. 
Prezident İlham Əliyev AzTV-yə 23 iyul 
2021-ci il tarixli müsahibəsində bildir -
mişdi: “Biz siyasi leksikona “Zəngəzur 
dəhlizi” sözünü daxil etmişik. Nəinki 
regionun, dünyanın aparıcı kütləvi in -
formasiya vasitələri Zəngəzur dəhlizi 
haqqında danışırlar, yazırlar. Nə üçün? 
Biz bunu daxil etmişik, müntəzəm səy -
lərlə, artıq bu, reallıqdır”.

Bəli, Azərbaycan özünün yaratdı-
ğı böyük reallığın tam şəkildə həyata 
keçməsinə doğru inamla addımlamaq -
dadır. Bunun təsdiqi üçün dövlətimizin 
başçısının 44 günlük müharibədən 

sonra dilə gətirdiyi bir çox başqa fikir-
lərin mahiyyətinə varmaq da mümkün-
dür. Məsələn, Prezident İlham Əliyev 
yerli televiziya kanallarına bu il yanva-
rın 10-da verdiyi müsahibədə Azərbay -
can, Rusiya və Ermənistan liderlərinin 
10 noyabr 2020-ci il üçtərəfli Bəyanatı -
na nəzərən Zəngəzur dəhlizi məsələ -
sinin önəmini vurğulamışdı: “Düzdür, 
orada (üçtərəfli Bəyanat nəzərdə tu -
tulur – red.) “Zəngəzur dəhlizi” sözü 
yoxdur. ünki “Zəngəzur dəhlizi” termi-
nini mən ondan sonra, necə deyərlər, 
geosiyasi leksikona daxil etdim. Ancaq 
orada açıq-aydın göstərilir ki, Azər -
baycanın qərb rayonları ilə Naxçıvan 
Muxtar Respublikası arasında nəqliy -
yat bağlantısı olmalıdır və Ermənistan 
bunu təmin etməlidir”.

Dövlətimizin başçısı həmin mü-
sahibəsində, həmçinin bildirmişdi ki, 
Ermənistanın destruktiv fəaliyyəti heç 
bir halda Zəngəzur dəhlizinin reallığa 
çevrilməsinə maneçilik törədə bilməz. 

ünki “Zəngəzur dəhlizi” layihəsi bizim 
üçün təkcə iqtisadi və nəqliyyat layihə -
si deyil, strateji bir layihədir. Tam əmi -
nik ki, bu layihənin reallaşması bizim 
təbii hüququmuzdur .

Hörmətli Həsən Həsənovun müsa-
hibəsindəki fikirlərə diqqət yetirəndə 
isə görmək olur ki, ulu öndər Heydər 
Əliyev də hazırda cənab İlham  Əliyevin 
reallaşdırmağa çalışdığı böyük ideya -
nı həyata keçirmək niyyətində olub. 
Həsən müəllimin söylədiklərinə diqqət 
yetirək: “Daha bir məsələni sizə 
açıqlayım. İndi bütün dünya, xüsu-
silə in, Rusiya, Türkiyə və əlbəttə, 
elə Azərbaycan Zəngəzur nəqliyyat 
dəhlizindən, onun Asiya ilə Avropa 
arasında mühüm nəqliyyat marş -
rutu olmasından danışır. Heydər 
Əliyev Moskvada olanda, bəlkə də, 
elə bunu nəzərə alaraq Zəngəzur 
avtomobil yolunun tikintisi ilə bağlı 
qərar verdi. Əsas məqsədlərdən biri 
isə Naxçıvana avtomobil yolunun 
çəkilməsi idi. Biz o yolun inşasına 
başladıq. Mən də MK-nın tikinti üzrə 
katibi kimi bu tikintiyə rəhbərlik edir-
dim. Hətta bir neçə dəfə Ermənistan 
ərazisinə ezam olunmuşdum. Ancaq 
Heydər Əliyev Siyasi Bürodan və 
SSRİ Nazirlər Soveti Sədrinin birinci 
müavini vəzifəsindən ədalətsizliklə 
uzaqlaşdırılandan sonra Zəngəzur 
yolunun tikintisi dayandırıldı”.

Bəli, Heydər Əliyev şəxsiyyətinin 
keçmiş SSRİ-də siyasi hakimiyyətdən 
uzaqlaşdırılması Azərbaycanla bağlı 
bir çox mühüm proseslərin gerçəkləş -
məsinin qarşısını aldı. Elə üzləşdiyimiz 
bəlalar, o cümlədən torpaqlarımızın iş -
ğalı da bunun nəticəsi idi... 

Ancaq ulu öndərin ideyalarının 
Azərbaycan ruhu xalqımızın böyüklük 
təminatıdır. Tarix göstərdi ki, bu bö-
yüklüyün təntənə anının yetişməsini 
ləngitmək olar, amma qarşısını kəs-
mək mümkünsüzdür. Həm də ona görə 
mümkünsüzdür ki, onun məfkurə xətti 
varislik prinsipinə əsaslanır. Şuşanın 
işğaldan azad olunması bu varisliyin 
mübarizə əzmi idisə, Zəngəzur dəhli -
zinin reallaşması onun qlobal düşüncə 
tərzinin zəfəri olacaqdır. Şuşa zəfəri -
miz varsa, Zəngəzur zəfərimiz də müt -
ləqdir. 

Ə atun AMAŞOV,  
baş redaktor

X Bakı Forumu  –  qlobal geosiyasi fikir mərkəzi

Martın 9-da Bakıda ildən-ilə daha çox əhəmiyyət kəsb edən X Qlobal 
Forumu öz işinə başladı. Bakı Forumu qlobal çağırışların müzakirəsi üçün 
bir növ unikal platforma adlandırılır və bu, dünya səviyyəli ictimai-siyasi 
xadimlərin Prezident İlham Əliyevin təşəbbüsü ətrafında cəmləşməsi 
sayəsində baş verir. Prezident İlham Əliyev X Qlobal Forumunun açılışında 
qeyd etdi ki, “İştirakçıların səviyyəsi və Qlobal Bakı Forumunun intellektual 
səviyyəsi digər beynəlxalq konfransların səviyyəsinə uyğundur.   Bu,  Nizami 
Gəncəvi Beynəlxalq Mərkəzinin həmsədrlərinin və idarə heyətinin çox dərin 
və məhsuldar fəaliyyətinin nəticəsidir”. Forumda müzakirələrin səviyyəsinin 
yüksək olacağını vurğulayan dövlətimizin başçısı bildirdi ki, göstəriləcək yeni 
həllər çox dəyərli olacaq. Buna görə də, ötən dəfə olduğu kimi, indiki Bakı 
Forumunda da aparılan müzakirələr və fikir mübadiləsi dünya gündəmində olan 
ən mühüm problemlərin öyrənilməsinə və həllinə öz töhfəsini verəcək. 

Qlobal Bakı Forumu    Nizami Gən-
cəvi Beynəlxalq Mərkəzinin təşkilat-
çılığı ilə keçirilən ənənəvi forumdur. 
2013-cü ildən indiyədək on forum keçi-
rilmişdir. 2013-cü ilin 7–8 may tarixində 
keçirilmiş Cənubi Qafqaz Forumunda 
Azərbaycan Prezidenti İlham Əliyev və 
xanımı Mehriban Əliyeva iştirak etmiş-
dilər. Həmin forumda qadın məsələləri, 
dinlərarası, mədəniyyətlərarası dialoq, 
regionda gedən proseslər, Qarabağ 
münaqişəsi və bölgədəki digər mü -
naqişə ocaqları ilə bağlı vəziyyət mü -
zakirə olunmuşdu. İki gün davam edən 
foruma İordaniya kraliçası xanım Nur, 
BMT Baş katibinin xüsusi müşaviri 
Nafis Sadek, Türkiyənin mərhum Pre-
zidenti Süleyman Dəmirəl və bir sıra 

ölkələrin sabiq prezidentləri ilə yana -
şı, ümumilikdə, dünyanın 40-dan çox 
ölkəsindən 200-ə yaxın tanınmış icti -
mai-siyasi xadim qatılmışdı. Sonrakı 
illərdə keçirilən forumlarda da iştirakçı 
sayı artmış və müzakirə olunan möv-
zuların əhatə dairəsi genişlənmişdi. 

X Qlobal Bakı Forumu planet üçün 
çətin bir zamanda keçirilir. Bir tərəfdən, 
koronavirus pandemiyasının nəticələri-
nin aradan qaldırılması məsələləri, di-
gər tərəfdən, Avropada gedən müharibə 
dünya ölkələrini bəşəriyyətin qarşısında 
dayanan qlobal çağırışları müzakirə 
etmələrinə zəmin yaradır. Mütəxəssis-
lərin fikrincə, Qlobal Bakı Forumunun 
özəlliyi ondadır ki, bu gün bəşəriyyətin 
üzləşdiyi problemlərə kompleks yana-

şır, bu problemlərin səbəblərini ortaya 
qoyur. Məsələn, 1962-ci ildən keçirilən 
Münxen Təhlükəsizlik Konfransı xarici 
siyasət və təhlükəsizlik məsələlərinə 
həsr olunur. Bu beynəlxalq tədbirin 
1993-cü ilə qədər “Hərbi konfrans” ad-
landırılması da Münxen Təhlükəsizlik 
Konfransının prioritetlərini əks etdirir. 

1971-ci ildə yaradılmış Davos Dün-
ya İqtisadi Forumunun fəaliyyəti də 
müəyyən sahələri əhatə edir. Davos 
Forumunda, bir qayda olaraq, iqtisadi 
və qismən sosial məsələlər, o cümlə -
dən səhiyyə və ətraf mühit məsələləri 
müzakirə olunur. Hazırda dünyada 50-
dən çox müxtəlif istiqamətlərdə nüfuzlu 
beynəlxalq forum və konfranslar təşkil 
olunur. Onların arasında müntəzəm 
keçirilənlər də, konkret problemlərdən 
irəli gələn tapşırıqlar əsasında təşkil 
olunanlar da var.

Lakin Qlobal Bakı Forumunu digər 
konfrans və forumlardan fərqləndirən 
cəhət ondan ibarətdir ki, burada dün-
ya qarşısında duran çağırışlara komp -
leks yanaşılır və bu çağırışlar bir-biri ilə 
bağlı olur, hansı sahəni əhatə etməsin -
dən asılı olmayaraq, ən xırda detallara 
qədər, eləcə də reallıqlara uyğun həll 
yollarının tapılması üçün ciddi təhlillər 
aparılır.

Forumda 60 ölkədən 300-ə yaxın 
iştirakçı, o cümlədən keçmiş prezi -
dentlər və hökumət başçıları iştirak 
edir. Martın 12-dək davam edən forum 
çərçivəsində mühüm məsələlər, yeni 
dünya düzəninin formalaşması aspekt -
ləri, eləcə də qlobal təhlükəsizlik pers-
pektivləri və qarşıda duran çağırışlar 
ətrafında müzakirələr və panel müza -
kirələri aparılacaq. Siyasi analitiklərin 
fikrincə, Bakıda keçirilən Qlobal Forum 
yeni yanaşmaların işlənib hazırlanma -
sı və səmərəli müzakirələr üçün son 
dərəcə rahat və nüfuzlu platforma kimi 
özünü təsdiqləyir. 

Politoloqlar bunu Prezident İlham 
Əliyevin xarici siyasət strategiyasının 
təcəssümü adlandırırlar. ünki Azər-
baycan lideri ilk növbədə milli maraqları 
güdərək, hər zaman ortaq nöqtələrin, 
ümumi baxışların və yaxınlaşma yolları-
nın tapılması istiqamətində mühüm səy-
lər göstərir. Müharibələr və böhranlarla 
parçalanmış bugünkü dünya baxış və 
mövqe fərqlərinə baxmayaraq, hər za-
mankından daha çox fəaliyyət birliyinə 
ehtiyac duyur. Ukraynada baş verən 
hadisələr fonunda bəşəriyyətin üzləş-
diyi problemlər, o cümlədən ərzaq təh-
lükəsizliyi problemlərinin getdikcə daha 
təhlükəli ola biləcəyi ehtimalı siyasi, iq-
tisadi, sosial, ekoloji və digər təhdidlərin 
qarşılıqlı əlaqəsini təsdiqləyir. 

Müharibələr iqtisadiyyata, ətraf mü-
hitə, ərzaq və enerji təhlükəsizliyinə 
təhlükə yaradır və ya əksinə, iqtisadi, 
sosial, humanitar, ekoloji problemlər 
yeni münaqişələr və müharibələr üçün 
münbit zəmin yaradır. Dünyada baş 
verən proseslərə rəsmi Bakının nöq -
teyi-nəzərini ifadə edən Qlobal Bakı 
Forumu məhz bu kontekstdə unikal və 
ən əsası obyektiv və qərəzsizdir. Bu 
mənada forumun ən mühüm xüsusiy -
yətlərindən biri də burada yeni yanaş -
malara üstünlük verilməsidir. Forumda 
dörd prezident, iki baş nazir, altı spiker 
və nazir, BMT-nin beş qurumunun rəh -
bərlikləri, iyirmi beş sabiq prezident, 
iyirmi bir sabiq baş nazir, iyirmi üç ölkə-
nin xarici işlər nazirlərinin müavinləri 
olmaqla, ümumilikdə, 61 ölkədən 360-
dək nümayəndə iştirak edir. 

Xüsusilə qeyd etmək lazımdır ki, 
X Qlobal Forumunun mövzusu təkcə 

bu gün bütün dünyada siyasi elitanı 
və ekspertləri narahat edənləri deyil, 
həm də Azərbaycanın bu çağırışlarla 
mübarizədə unikal təcrübəsini ortaya 
qoyur. Prezident İlham Əliyevin siyasə-
ti sayəsində ölkəmizin Avropada enerji 
böhranının nəticələrinin yumşaldılma -
sında rolu getdikcə artır. Qeyd edək ki, 
2023-cü ildə Azərbaycan Avropaya ən 
azı 11,6 milyard kubmetr təbii qaz ixrac 
etməyi planlaşdırır. 

tən ilin iyulunda imzalanmış 
əməkdaşlıq memorandumu əsasında 
Avropa İttifaqı ilə Azərbaycan arasında 
Cənub Qaz Dəhlizi vasitəsilə qaz təda -
rükünü 2027-ci ilə qədər iki dəfə artıra-
raq ildə 20 milyard kubmetrə çatdırmaq 
barədə saziş var. Bu, Azərbaycandan 
Avropaya əlavə həcmdə təbii qazın 
vurulmasına imkan verəcək layihədir. 
Bolqarıstanın təşəbbüsü ilə Rumıni-
ya, Macarıstan, Slovakiya və Avstriya 
bu layihəyə qoşulub. Azərbaycandan 
əlavə qaz tədarükü Avropa bazarında 
rəqabəti təmin edir və bununla da isteh -
lakçılar üçün qiymətləri aşağı salmağa 
şərait yaradır. Bunun yaxşı nümunəsi 
Yunanıstan-Bolqarıstan interkonnekto -
rudur ki, onun işə salınması ilə 2022-ci 
ilin oktyabr ayından ölkədə qiymətlərin 
34 faiz ucuzlaşdığı bildirilir.

Bu gün dünyada ciddi problemlər -
dən biri sayılan ərzaq böhranıdır. Təx-
minən, 830 milyon insan qida baxımın-
dan problem yaşayır və 3 milyarddan 
çox insan sağlam qida ilə təmin olun -
mur. Bu çətinliklər xərclərin artması, 
təchizat zəncirinin pozulması və iqlim 
dəyişikliyi ilə daha da ağırlaşır. Bunun 
fonunda tədarük üçün vaxta və xərc-
lərə qənaət etməyə kömək edəcək ən 
optimal marşrutun seçilməsi aktualla -
şır. Bu mənada Avropa ilə Asiya ara-
sında strateji mərkəz mövqeyi tutan 
və inkişaf etmiş aviaparka, dəmir yolu, 
boru kəməri və dəniz infrastrukturu -
na malik olan Azərbaycan Avrasiyada 
qlobal təchizat zəncirlərinin yenidən 
qurulması şəraitində yeni aparıcı logis -
tika mərkəzinə çevrilir.  Ona görə də 
ölkəmiz ərzaq məhsullarının tədarükü 
ilə bağlı çətinliklərin aradan qaldırılma -
sına böyük töhfə verə bilər. 

